
Dakshakritam Gauri Stotram

த³க்ஷக்ரு’தம் கௌ³ரீஸ்தோத்ரம்

த்³ரு’ஷ்ட்வா த³க்ஷ:ஸுஹ்ரு’ஷ்டாத்மா ப³பா⁴ஷே பரமேஶ்வரீம் ।
அத்³ய மே ஸப²லம் ஜந்ம சாத்³ய மே ஸப²லம் தப:॥ 98॥
அத்³ய மே புண்யகல்லோலா: புத்ரீரூபா உபஸ்தி²தா: ।
நாராயண்யா ஜக³த்³தா⁴த்ர்யா த³ர்ஶநம் மேऽத்³ய ஜாயதே ॥ 99॥
ஶிவாயா: ப்ரக்ரு’தேர்தே³வ்யா த³ர்ஶநம் மேऽத்³ய ஜாயதே ।
த⁴ந்யோऽஸ்மி க்ரு’தக்ரு’த்யோऽஸ்மி ப்ரஸம்பூர்ணதமோऽஸ்மி ச ॥ 100॥
அத்³ய மே நு ஜக³ந்மாதுர்த³ர்ஶநம் தவ ஜாயதே ।
மம புத்ரீஸ்வரூபா த்வம் ஜக³ந்மாதா ஸமாக³தா ॥ 101॥
அதோ மே க: பரோ லாபோ⁴ யத்ர தே³வா: ப்ரதிஷ்டி²தா: ।
த்வம் ஹி ஸா பரமா ஶக்திரநந்தா பரமேஷ்டி²நீ ॥ 102॥
த்வமேவ பரமாநந்தா³ த்வமேவாநந்த³தா³யிநீ ।
த்வயைவ ஸங்க³தோ தே³வ:ஸ்வாத்மாநந்த³ம் ஸமஶ்நுதே ॥ 103॥
ஶிவம் ஸர்வக³தம் ஸூக்ஷ்மம் பரம் ப்³ரஹ்ம ஸநாதநம் ।
த்வயி திஷ்ட²த்யபே⁴தே³ந பரப்³ரஹ்மமயீ ஸ்தி²தா ॥ 104॥
நமஸ்தேऽஸ்து மஹாதே³வி! நமஸ்தே பரமேஶ்வரி! ।
நமோ ப⁴க³வதீஶாநி ஶிவாயை தே நமோ நம:॥ 105॥
த்வந்மயோऽஹம் த்வதா³தா⁴ரஸ்த்வமேவ ச க³திர்மம ।
த்வாமேவ ஶரணம் யாமி ப்ரஸீத³ பரமேஶ்வரி ॥ 106॥
மயா நாஸ்தி ஸமோ லோகே தே³வோ வா தா³நவோऽபி வா ।
ஜக³ந்மாதேவ மத்புத்ரீ ஸம்பூ⁴தா ஸா ஸ்வயம் யத:॥ 107॥
ஏஷா தவாऽம்பா³ऽஸிக்நீ வீரகந்யகாऽப்யஹோ ।
ஜக³ந்மாதுஶ்ச மாதாऽத்³ய சாஹோऽஸ்யா: புண்யகௌ³ரவம் ॥ 108॥
பாஹி மாமமரேஶாநி சாஸிக்ந்யா ஸஹ ஸர்வதா³ ।

நமாமி தவ பாதா³ப்³ப்³ஜம் வ்ரஜாமி ஶரணம் ஶிவம் ॥ 109॥
அஹோ மே ஸுமஹத்³பா⁴க்³யம் மஹாதே³வீஸமாக³மாத் ।
ஆஜ்ஞாபய மஹாதே³வி கிம் கரிஷ்யாமி ஶாங்கரி ॥ 110॥
ஏதாவது³க்த்வா வசநம் ததா³ த³க்ஷ: ப்ரஜாபதி: ।
ஸம்ப்ரேக்ஷமாணோ கௌ³ரீம் தாம் ப்ராஞ்ஜலி: பார்ஶ்வத:ஸ்தி²த:॥ 111॥
த்⁴யாதவாந் ஸ்வஸுதாம் தே³வீம் பரப்³ரஹ்மாத்மிகாம் ஸதீம் ।
அஶேஷகல்யாணமயீம் ஸர்வவிக்ரு’திபாரகா³ம் ॥ 112॥
இதி ஶ்ரீலக்ஷ்மீநாராயணீயஸம்ஹிதாயாம் ப்ரத²மே க்ரு’தயுக³ஸந்தாநே 169-

அத்⁴யாயாந்தர்க³தம்
த³க்ஷக்ரு’தம் கௌ³ரீஸ்தோத்ரம் ஸம்பூர்ணம் ।
லக்ஷ்மீநாராயணீயஸம்ஹிதா । க²ண்ட³ 1। அத்⁴யாய 169/98-111॥

